
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভারতের দেব-দেউল
ভালসা সহরের পাথরের দুর্গের ধ্বংসাবশেষের পাৰ্থে বেতোয়া নদী বহিয়া চলিয়াছে। নদীর গর্ভের বঁাধান রাস্তার উপর দিয়া নদী পার হইয়া তিন মাইল মেঠো পথ দিয়া উদয়গিরি যাইতে হয়। দূর হইতে উদয়গিরির দৃশ্য দেখা যায়। গিরিগাত্র ক্ষোদিত করিয়া প্ৰস্তুত ছোট-বড় আঠারটি গুহার চিহ্ন এখনও দেখিতে পাওয়া যায়। একটি গুহার অভ্যন্তরের প্রাচীর-গাত্রে উৎকীর্ণ লিপি হইতে গুহাটির নিৰ্ম্মাণ-কাল ৮২ গুপ্ত সংবৎ বা ৪০১-৪০২ খৃষ্টাব্দ বলিয়া জানা যায় । সমস্ত গুহার গঠন ও শিল্পধারা হইতে গুহাগুলিকে গুপ্তযুগে নিৰ্ম্মিত বলিয়া ধারণা হয়।
হিন্দু, বৌদ্ধ, জৈন—তিনটি সাধনার ফল উদয়গিরির গুহায় নানা মূৰ্ত্তির ভিতর ফুটিয়া উঠিয়াছে। প্ৰথম গুহাটি পাহাড়ের তলদেশে, ইহা সর্ববাপেক্ষা বৃহৎ, সমস্ত ঘরটি পাহাড়ের অভ্যন্তরে অবস্থিত। মেঝেটির আয়তন দৈর্ঘ্যে ও প্রস্থে বিশ হাত, সমচতুষ্কোণ। গুহার ছাদ আসল পাহাড়; পর্বত কাটিয়া সমতল ছাদের তলে ( সিলিংএ ) ক্ষোদিত চতুষ্কোণবিশিষ্ট পাঁচটি প্যানেল ছাদের শোভা বৰ্দ্ধন করিতেছে। প্ৰতি প্যানেলের মধ্যে একটি পদ্মফুল ক্ষোদিত রহিয়াছে। ছাদটি সমস্তই গিরিবপু, তাই তাহার সংস্কারের প্রয়োজন নাই, ধ্বংস হইবারও ভয় নাই এবং অভ্যন্তরে জল পড়িবারও আশঙ্কা নাই । গুহার ভিতরের প্রাচীর-গাত্রে দেবনাগরী অক্ষরে কয়েকটি ছত্র উৎকীর্ণ আছে। গুহার দ্বারের সম্মুখে একটি অলিন্দ ছিল। স্তম্ভের ভগ্নাবশেষ হইতে স্তম্ভের কারুকাৰ্য্যের সূক্ষ্যধারার পরিচয় °NG| q ।
উদয়গিরির গুহা।

		 এই পাতা শেষ সম্পাদিত হয়েছে ০৮:১২টার সময়, ২ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

